
ИЗИЛДӨӨНҮН ЖАЛПЫ МҮНӨЗДӨМӨСҮ

Изилдөөнүн темасынын актуалдуулугу. Учурда глобалдык масштабда экологиялык кризистердин курчушу дүйнөлүк коомчулуктун анын ичинде педагогикалык коомчулуктун алдында жаӊы милдеттерди пайда кылууда. Буга байланыштуу жаш муундардын табият менен гармонияда жашоо маданиятын калыптандыруу бүтүндөй билим берүү системасынын өзөктүү баалуулугу катары ортого чыгууда. Кыргызстанда аталган проблеманы системдүү чечүүнүн жолдору бир катар укуктук-нормативдик расмий документтер, мыйзамдарда белгиленген. Өлкөбүздө билим берүү системасында экологиялык билим берүүнүн мазмунун аныктаган үзгүлтүксүз экологиялык билим берүүнүн концепциясынын (2003) кабыл алынышы проблеманын актуалдуулугун ырастап турат. “Кыргыз Республикасынын жалпы билим берүү уюмдарынын 6-9-класстары үчүн «География» предмети боюнча предметтик стандартында” (2018) башка милдеттер менен бирге окуучулардын экологиялык маданиятын өнүктүрүү өзгөчө милдет катары аныкталган.
Ушундай өңүттөн алганда мектептерде Кыргыз Республикасынын географиясын окутууда экологиялык көйгөйлөргө кеңири убакыт бөлүү окуучулардын экологиялык билимин тереңдетүүгө, айлана-чөйрөгө көз карашын кеңейтүүгө олуттуу салымын кошо тургандыгы талашсыз. Ал эми учурда бардык окуу жайларына Кыргыз Республикасынын географиясы сабагын кайрадан толук көлөмдө киргизилиши эле бул багыттагы илимий изилдөө иштеринин актуалдуугу артылып жаткандыгын толук ырастайт. 
“Адам-табият” системасындагы экологиялык маданияттын предмет аралык методологиялык маселелери Ю. Одум, Б. Коммонер, Р. Дажо, Н. Реймерс, И. Шилов, Ю. Израэл, В.И. Вернадскийдин эмгектеринде каралган. Экологиялык маданият адам болумушунун маӊызы катары философиялык жактан Э.В. Гирусов, Н.М. Мамедов, Н.Н. Моисеев, А.Д. Урсулдар тарабынан талдоого алынган. Мектеп окуучуларынын экологиялык маданиятын калыптандыруунун теориялык жана методикалык аспекттери М.В. Аргунова, Е.Н. Дзятковская, С.Н. Глазачев, Д.С. Ермаков, И.Д. Зверев, И.Н. Пономарева, И.Т. Суравегина; психологдор С.Д. Дерябо, В.И. Панов, В.А. Ясвиндердин эмгектеринде өнүктүрүлгөн. Аталган проблема кыргыз педагогика илиминде өткөн кылымдын 90-жылдарынан баштап колго алына баштаган. Экологиялык билим берүүнүн айрым маселелери окуу предметтеринин чегинде Д. Бабаев, Э. Мамбетакунов (физика), А.О. Абдыкапарова Г. Турдубаева, Б. Кособаева (химия), М. Субанова, М. Ботбаева, Б. Кулназаровдун (биология), Н. Бакировдун, А. Осмонов, К. Аттокурова, К. Жунушалиева (география), Т. Бектуров (кыргыз адабияты), Г. Мухамбеталиева (табигый илимдер), Г.Ж. Байышова, И. Даминова (башталгыч мектеп), Г. Рыскулова (мектепке чейинки мекеме), Г.С. Усенгазиева (кесиптик лицей) жана башкалардын эмгектеринде каралган. Болочок мугалимдерди экологиялык жактан тарбиялоо ишине даярдоо маселелерине М.Ж. Чоров жана Темирбек уулу Иличбектин изилдөөлөрү арналган.
Жогорку эмгектердин ичинен биздин изилдөө проблемабызга жакыны б.а. география предметин окутуу процессинде экологиялык билим берүүгө арналганы К. Аттокурованын изилдөөсү. Бирок, анын эмгеги география сабагында экологиялык билим берүүнүн методикалык аспекттерине арналгандыктан окуучулардын экологиялык маданиятын калыптандырууда экологиялык билимдер менен билгичтиктер, иш аракет ортосундагы гармонияны камсыз кылуунун шарттары жеткиликтүү изилденген эмес. 
Натыйжада, география сабагында окуучулардын экологиялык маданиятын калыптандырууда төмөнкүдөй обьективдүү карама-каршылыктар ачык байкалат:
· Кыргызстанды өнүктүрүүнүн улуттук стратегиялык багыттарына ылайык экологиялык маданиятты тарбиялоо маселесинин келип чыгышы менен бул проблеманын жеткиликтүү изиденбегендигинин ортосундагы;
· негизги мектептеги Кыргыз Республикасынын географиясы предметинин экологиялык маданиятты калыптандыруудагы потенциалынын болушу менен предметти окутуунун илимий-педагогикалык негизинин иштелип чыга электигинин ортосундагы.
[bookmark: _Hlk1049591]		Илим менен практикада орун алган бул көйгөйлөрдөн улам төмөндөгү проблема келип чыгат: Негизги мектепте Кыргыз Республикасынын географиясын окутууда окуучулардын экологиялык маданиятынын мазмуну кандай болушу зарыл жана аларды кандай педагогикалык шарттар аркылуу калыптандырууга болот? Мектептеги бардык билимдерди экологиялаштыруу керектигин, азыркы учурдагы биосферадагы тең салмактуулуктун бузулушунун натыйжасында өлкөдөгү жаратылыш кырсыктары көрсөтүп турат. Азыркы күндө практика көрсөтүп тургандай окуучулардын жаратылышка болгон мамилеси, көз карашы, башкача айтканда, экологиялык маданиятынын деңгээли төмөн. Анын себебинин бири болуп, окуу процессинде экологиялык билим берүүнүн моделдеринин иштелип чыкпагандыгы, экологиялык проблемалар менен предметтердин байланышынын жоктугу, окуучулардын класстан тышкаркы убактарында жаратылыш менен байланышынын жоктугу, география сабагын окутууда экологиялык маданиятты калыптандырууга багытталган илимий методикалык иштелмелердин жетишсиздиги саналат. География, биология, физика, химия сабактары жаратылыш компоненттери менен тыгыз байланыштагы билим бере турган предметтер болгондуктан, бул сабактардын экологиялык билим берүүчү мүмкүнчүлүктөрүн окуу процессинде натыйжалуу колдонуу, окуучуларга экологиялык билимди тереңдетип берүү, жаратылышка болгон аёо сезимин калыптандыруу максатына жооп берер эле. Белгиленген проблема “Негизги мектепте Кыргыз Республикасынын географиясын окутууда окуучулардын экологиялык маданиятын калыптандыруу” темасында изилдөө жүргүзүүгө түрткү болду.
Диссертациялык иштин илимий изилдөө иштеринин тематикалык планы менен байланышы. Кыргыз билим берүү академиясынын табигый-математикалык билим берүү маселелери лабораториясынын 2009-жылдан берки илимий иштеринин план-программалары менен байланышат.
Изилдөөнүн максаты: Негизги мектепте Кыргыз Республикасынын географиясын окутууда окуучулардын экологиялык маданиятын калып-тандыруунун моделин, педагогикалык шарттарын иштеп чыгуу жана экспериментте текшерүү. 
Изилдөөнүн милдеттери:
1. Негизги мектепте Кыргыз Республикасынын географиясын окутууда окуучулардын экологиялык маданиятын калыптандыруунун теориялык негиздерин айкындоо.
2. Кыргыз Республикасынын географиясын окутуу процессинде окуучулардын экологиялык маданиятын калыптандырууну ишке ашыруунун моделин иштеп чыгуу.
[bookmark: _Hlk1398421]3. Окуучулардын экологиялык маданиятын калыптандыруунун педагогикалык шарттарын аныктоо.
4. Иштелип чыккан моделди жана аларды ишке ашыруунун педагогикалык шарттарын педагогикалык эксперимент аркылуу текшерүү.
[bookmark: _Hlk1398150]Изилдөөнүн натыйжаларынын илимий жаңылыгы: Кыргыз Республикасынын географиясын окутуунун теориядагы жана практикадагы абалынын аныкталгандыгы; окуучулардын экологиялык маданиятын калыптандыруу процессинин моделинин иштелип чыгышы, педагогикалык шарттардын айкындалгандыгы жана окуучулардын экологиялык маданиятын калыптандыруунун критерийлеринин иштелип чыккандыгы менен аныкталат.
Изилдөөнүн натыйжаларынын практикалык маанилүүлүгү. Жалпы билим берүүчү мектептерде Кыргыз Республикасынын географиясын окутууда окуучулардын экологиялык маданиятын калыптандыруунун педагогикалык шарттары, модели мектеп мугалимдери, география предметинин экологиялык өӊүтүн өркүндөтүүдө окуу китептердин авторлору тарабынан жана ЖОЖдо болочок география мугалимдерин экологиялык жактан тарбиялоого даярдоодо колдонулат.
Диссертациянын коргоого алынып чыгуучу негизги жоболору:
1. Негизги мектепте Кыргыз Республикасынын географиясын окутуу аркылуу окуучулардын экологиялык маданиятын калыптандыруунун структуралык - мазмундук мүнөздөмөсү жана география окуу предметинин экологиялык таанымдык, тарбиялык мүмкүнчүлүктөрү.
2. Кыргыз Республикасынын географиясын окутууда окуучулардын экологиялык маданиятын калыптандыруунун критерийлерин, этаптарын технологияларын ичине камтыган модели.
3. Кыргыз Республикасынын географиясын окутуу процессинде окуучулардын экологиялык маданиятын калыптандырууну камсыз кылууга багытталган педагогикалык шарттар.
4. Негизги мектепте Кыргыз Республикасынын географиясын окутуу процессинде окуучулардын экологиялык маданиятын калыптандырууга багытталган илимий -практикалык сунуштар.
 Изденүүчүнүн жеке салымы. Изилдөөгө алынган проблеманын теориядагы жана практикадагы абалы, Кыргыз Республикасынын географиясын окутууда окуучуларынын экологиялык маданиятын калыптандыруунун модели түзүлүп, педагогикалык шарттары, критерийлери, деӊгээлдери, алгылыктуу форма жана методдору аныкталып педагогикалык эксперименттик текшерүүдөн өткөн. Илимий изилдөөнүн жыйынтыктарынын негизинде практикалык сунуштар иштелип чыккан. 
Диссертациянын натыйжаларынын апробацияланышы: Изилдөөнүн негизги жыйынтыктары эл аралык симпозиумдарда жана илимий конференцияларда: Ишенаалы Арабаевдин 130 жылдыгына арналган “Маданият жана билим берүүдө агартуучулардын мурастары жана алардын заманбаптуулугу” аттуу Эл аралык илимий-практикалык конференцияда (И. Арабаев атындагы КМУ, Бишкек, 2012), “Чыңгыз Айтматов жана түрк цивилизациясынын ренессансы” Эл аралык конгрессинде (Кыргыз-Түрк Манас университети, Бишкек, 2012), Жусуп Баласагын атындагы Кыргыз Улуттук университетинин 80 жылдыгы «Борбордук Азияда педагогикалык кадрларды даярдоонун теориясы жана практикасы» (Жусуп Баласагын атындагы КМУ, 2013), “II Эл аралык түрк дүйнөсүн изилдөө”симпизиуму (Казахстан Кыздар педагогикалык университети, 2015), Азербайджанда Баку Евразия университетинде “III Эл аралык түрк дүйнөсүн изилдөө” симпозиумунда (Азербайджан, Баку, 2016); КББАнын табигый-математикалык билим берүү маселелери лабораториясында 2017-жылы 27-январында кеңейтилген №12 жыйынында  талкууланган. 
Диссертациянын натыйжаларынын толук жарыяланышы: Изилдөөнүн негизги жыйынтыктары 9 илимий макалаларда (анын ичинен  6 жергиликтүү, чет өлкөдө 3 макала РИНЦ журналында) жарыяланган.
Диссертациянын түзүлүшү жана көлөмү: Изилдөө кириш сөздөн, үч главадан, корутундудан, колдонулган адабияттардын тизмесинен, тиркемелерден турат. Диссертациянын жалпы көлөмү 172 бет, таблицаларды, сүрөттөрдү, колдонулган адабияттардын тизмесин жана тиркемелерди камтыйт. 

ИЗИЛДӨӨНҮН НЕГИЗГИ МАЗМУНУ
Киришүү бөлүмүндө теманын актуалдуулугу, изилдөөнүн максаты, милдеттери, коргоого коюлган жоболор, иштин жаңылыгы жана практикалык мааниси көрсөтүлгөн.
[bookmark: _Hlk942347][bookmark: _Hlk944400][bookmark: _Hlk946354][bookmark: _Hlk963245][bookmark: _Hlk958510][bookmark: _Hlk962777][bookmark: _Hlk958582][bookmark: _Hlk961116]Диссертациянын биринчи главасы “Негизги мектепте Кыргыз Республикасынын географиясын окутууда окуучулардын экологиялык маданиятын калыптандыруунун теориялык негиздери” деп аталып, анда изилдөөнүн түйүндүү түшүнүктөрү болгон “экология”, “экологиялык маданият” жана “географиялык маданият” терминдеринин жаралышына өбөлгө болгон илимий дисциплиналар аралык фундаменталдык теориялык көз караштар жана аталган маселелердин контекстинде негизги мектептин “Кыргыз Республикасынын географиясы” предметинин экологиялык функционалдык мүмкүнчүлүктөрү талдоого алынды. “Экология – бул предметтер аралык билим тармагы, көп денгээлдик системалардын жаратылышта, коомдо жайгашуу жана алардын өз ара байланышы жөнүндөгү илим”, – дейт Ю. Одум  [Одум Ю. Экология. В 2-х томах. М.: Мир, 1986. – Т. 1. – 328 6-б]. Өткөн кылымдын 50-жылдарынан баштап Ю. Одум, Б. Коммонер, Р. Дажо, Н. Реймерс, И. Шилов, Ю. Израэл ж.б. окумуштуулардын эмгектеринде адам жана табият  чөйрөсүн коргоо маселелерин өз алдынча иликтеген илим салаасы катары калыптанып өнүгө баштаган. Ал эми “экологиялык маданият” түшүнүгү экологиялык аӊ сезим факторун жана ага байланышкан коомдук өндүрүштү экологиялаштыруу процессин актуалдаштырган В.И. Вернадскийдин биосфера туралуу окуусу менен башталган. Бүгүнкү коомдук педагогикалык турмуш практикасы анын көз карашын ырастап адам табият алакасы экологиялык маданият жана калыптандырууга багытталган илимий билимдердин жаралыш, өнүгүшүн шарттады. Учурдагы экологиялык маданият жана аны калыптандыруунун түптүү түшүнүктөрү жана концептуалдуу идеяларын өнүктүрүүдө философтор Э.В. Гирусов, Н.М. Мамедов, Н.Н. Моисеев, А.Д. Урсул, педагогдор М.В.Аргунова, Е.Н. Дзятковская, С.Н. Глазачев, Д.С. Ермаков, И.Д. Зверев,      И.Н. Пономарева, И.Т. Суравегина; психологдор С.Д. Дерябо, В.И. Панов,              В.А. Ясвиндердин эмгектери өзгөчө мааниге ээ. Алардын эмгектерин анализдөө адам менен табияттын алака катышы экологиялык аӊ сезим, экологиялык мамиле, экологиялык ишмердүүлүк аркылуу ишке ашаары бекемделет. Экологиялык маданият адам болмушунун бакубаттыгынын кепилдиги. Адамзат тарыхында жеке адамдын ошондой эле бүтүндөй коомдун табиятты сарамжал колдонуу аны кайра толуктап турууга кам көрүүсү, өзүнүн табиятка карата мамилесине адекваттуу эсеп берүүсү чечүүчү мааниге ээ болгон. Ошондуктан экологиялык маданиятты жалпы адамзат маданиятынын көп кырдуу аспектеринен бөлүп кароого болбойт. Диссертациялык изилдөөбүздүн конкреттүү милдетине ылайык жогорудагы ойлорду диференциялап “окуучунун экологиялык маданияты” түшүнүгүнүн маани-маӊызы туралуу илимде калыптанган көз караштарды талданды. Изилдөөбүздө кубулуштарды анализдөөнүн системдүүлүк принцибине таянуу менен биз экологиялык маданиятты окуучунун социалдык-инсандык маданияты, компетенттүүлүгү менен бир контекстте кароону эп көрдүк. Буга байланыштуу бизге Н.В. Калининанын социалдык инсандык компетенттүлүк “адамдын өз өлкөсүндө (каалаган башка өлкөдө) ар кандай жашоо жагдайларында конструктивдүү коммуникациянын түрлөрүн колдоно билүү, маданияттар аралык толеранттуулук, географиялык жана геоэкологиялык билимдерди алууга жана колдонууга оң мотивация жана гендердик ѳзгѳчѳлүктѳрдү эске алуу маданияты”, – деген мүнөздөмөсү жакыныраак [Электронный ресурс] // Психологические исследования: электрон. науч. журн. 2010. N 1(9). URL: http://psystudy.ru (дата обращения: чч.мм.20гг). 0421000116/0003]. Ырасында эле, көптөгөн изилдөөлөрдө экологиялык маданият же экологиялык компетенттүүлүк социалдык-инсандык компетенттүүлүктүн өзөктүү баалуулуктарынын бири катары ачыкталат. Алсак, И.Д. Зверев экологиялык маданиятты адамдын билим менен билгичтиги, жашоо тиричиликке даярдыгы жана табиятка жоопкерчиликтүү мамилеси, ыкластуу иш-аракети катары мүнөздөйт. И.Т. Суравегина экологиялык маданият экологиялык билимдердин, адамдын курчап турган табиятка карата оң мамилесинин жана анын чыныгы ишмердүүлүгүнүн динамикалык биримдиги” – деп жогорку ойлорду ырастайт. Б.Г. Иоганзен экологиялык маданиятты тарбиялоонун мазмунунда экологиялык ой жүгүртүү компонентин өзгөчө бөлүп карайт. В.И. Пановдун пикиринде “Экологиялык маданияты калыптанбаган адамдарда керектүү билимдер болушу мүмкүн, бирок аларды пайдалана албайт. Адамдардын экологиялык маданиятына алардын “экологиялык аң-сезими” жана “экологиялык жүрүш-турушу” да кирет”. Талдоого алынган аныктамалар аталган кубулуштун көп кырдуу маанилик компоненттерин бөлүп кароо менен жалпысынан бири бирин толуктап, экологиялык маданиятка жалпы аныктама берүүгө мүмкүнчүлүк берет. Экологиялык маданият туралуу  илимде калыптанган көз караштардын негизинде Т.М. Бектуров кандидаттык диссертациясында кыргыз адабияты сабагынын мисалында ал түшүнүктүн негизги компоненттерин билим, жаратылышка карата жашоонун жана сулуулуктун булагы катары эмоционалдык-баалуулук мамиле жана айлана-чөйрөнү калыбына келтирүү жана коргоо боюнча практикалык иш-аракет катары аныктаган [Бектуров, Т.М, Кыргыз адабиятын окутуу процессинде окуучулардын экологиялык маданиятын калыптандыруу (10-11-кл.) [Текст]: пед. илим. канд. ... дис. – Бишкек, 2017. – 63-б.]. Биз жогорудагы илимий көз караштарды талдоо менен бирдикте алардын айрым өӊүттөрүн толуктоо, тактоого аракет жасадык. Экологиялык маданият – бул инсандын көп кырдуу сфераларын ичине алган интегративдик касиети. Биздин пикирибизде экологиялык маданият – бул адамдын курчап турган табият туралуу билимин анын абалы үчүн өздүк жоопкерчилигин, өздүк ишмердүүлүгүн жүрүм турум адаттарын ичине камтыган феномен. Экологиялык маданиятта  эмоциялык-эрктик жана иштиктүү-практикалык факторлорго да орчундуу орун таандык, б.а. жаратылышка мамиле кылуунун эрежелери туралуу билим жетишсиз, эӊ башкысы аларды жүзөгө ашыруу маанилүү. Изилдөөбүз тикеден-тике географиялык билим берүүнүн контекстинде каралып жаткандыктан экологиялык маданият менен катар географиялык маданият, географиялык компетенттүүлүк түшүнүктөрүн да карап чыгып алардын ортосундагы байланыштарды ачыктоо зарылдыгын жаратты.“Кыргыз Республикасынын жалпы билим берүү уюмдарынын 6-9-класстары үчүн «География» предмети боюнча предметтик стандартында” “Географиялык маданият” – бул өзүнө дүйнөнүн географиялык сүрөтүн, географиялык ой-жүгүртүүнү, географиянын тилин жана усулдарын камтыган жалпы адамзаттык маданияттын бөлүгү” – деп негиздүү аныктама берилген [География жалпы билим берүү уюмдарынын VI-IX-класстар үчүн предметтик стандарт. – 2015 № № 1247/1 // Кыргыз Республикасынын билим берүү жана илим министрлиги. – Бишкек, 2018]. В.П. Максаковскийдин пикири боюнча географиялык маданияттын структурасын дүйнөнүн географиялык картинасы, географиялык ой жүгүртүү, географиялык методдор, географиялык тил сыяктуу төрт компоненттен турат. Географиялык маданият интегративдүү, динамикалык, түзүлүштүк-түзөтүүчүлүк билим берүү, мотивациялык-баалуулук, теориялык-методологиялык жана чыгармачыл иш-аракеттик компоненттерди камтыган жана субьект менен географиялык чөйрөнүн өз ара таасирин аныктоочу жыйынтык катары түшүндүрүлөт [Максаковский В.П. Географическая культура: учебник для вузов. – М.: Владос, 1998. – 10-б.]. Ал эми геоэкологиялык компетенттүүлүк – адамдардын, аймактардын жана жаратылыш чөйрөсүнүн ортосундагы өз ара байланыштардын татаал системасын баалоо, жаратылыштык-социалдык дүйнөгө нарктуу мамилени жаратуу жөндөмдүүлүгү. Геоэкология (географиялык экология) – ландшаф экологиясынын синоними таризинде таанылган географилык билимдердин бир тарамдык бөлүгү. Бул термин илимге немец окумуштуусу К. Тролль тарабынан киргизилген. Ландшаф экологиясы Троллдун пикиринде тигил же бул ландшафтагы жандуу заттар менен чөйрөнүн өз ара алака катышынын өзгөчөлүктөрүн үйрөнүү маселесин көзөмөл тутат [Тимашев И.Е. Геоэкология как эколого-ландшафтная наука // Вестник ВГУ, серия: география, геоэкология. – 2007. – №1. – 18-б.]. Табигый илимдерди окутууда окуучулар жаратылыш менен адамдын ортосундагы жалпы мыйзамдар тууралуу билимдерге ээ болушуп, экологиялык маданиятка ээ болушат. ЮНЕСКОнун «Образование: сокрытое сокровище» программасында XXI кылымдагы жалпы адамзаттык 4 билимдин ( философия, тарых, география, чет тилдеринин (кошумча маалымат технологиялары) арасында географиянын орун алгандыгы, анын адам коомунда эң керектүү билимдин тармагы экендигин тастыктап турат. География предметине окуучулардын дүйнөгө болгон гуманисттик көз карашын, мекенин сүйүү жана патриоттук сезимин, айлана-чөйрөгө болгон социалдык жоопкерчиликтүү жүрүш-турушун, “географиялык катмар”, “жашоо чөйрөсү”, “биосфера”, “ноосфера” ж.б.у.с. түшүнүктөрдү калыптандыруу милдети жүктөлгөн предмет. 
“Кыргыз Республикасынын жалпы билим берүү уюмдарынын 6-9 класстары үчүн «География» предмети боюнча предметтик стандартында” белгиленгендей бул предметти өздөштүргөндөр экологиялык маданияттын төмөнкүдөй баалуулуктарына ээ болушат: “Курчап турган дүйнөгө жана Жердеги жаратылыштык жана социалдык кубулуштардын ар түрдүүлүгүнө кызыгуусун кѳрсѳтѳт; жаратылыштын кооздугун, экинчи жагынан-адамдардын жашоосундагы айырмачылыктарды талдайт, баа берет, кабыл алат; болочок муундардын жашоосу үчүн айлана-чөйрөнүн сапатына тынчсызданууну кѳрсѳтѳт; чечим кабыл алууда курчап турган дүйнө жөнүндө билимдердин маанилүүлүгүн түшүнөт. 
География предмети үчүн бѳлүнгѳн ѳзѳктүү жана концептуалдуу нерсе болуп, окуучуларда геоэкологиялык компетенттүүлүктү калыптандыруу саналат. Эгерде маалыматты, кѳндүмдѳрдү жана куралдарды туура колдоно алса, айлана-чөйрө үчүн пайдалуу чечимдерди кабыл алса, жаратылышка карата алардын мамилесин аныктоочу этика сакталса, көп учурларда айлана-чөйрөнүн көйгөйлөрүнѳн баш тартса болот. 
Азыркы күндө мектепте география сабагы, Кыргыз Республикасынын “Билим берүү жөнүндө” мыйзамы (2013-ж.); Кыргыз Республикасында жалпы орто билим берүүнүн Мамлекеттик билим берүү стандарты (Кыргыз Республикасынын Өкмөтүнүн 2014-ж. 21-июлундагы № 403 Токтому менен бекитилген); Кыргыз Республикасынын жалпы билим берүүчү уюмдары үчүн география боюнча предметтик стандарт; Негизги мектеп (6-9-класстар) үчүн билим берүүнүн негизги программасы аркылуу окутулуп келет. Мектепте географиялык билим берүүнүн максатына ылайык Негизги мектепте (6-9 класс) географиялык билим берүүгө жалпы 238 саат каралып, төмөндөгүдөй түзүмдө окутулушу каралган: 6-класс “География”  (жумасына 2 саат, жылына 68 саат); 7-класс “Материктердин жана океандардын географиясы” (жумасына 2 саат, жылына 68 саат); 8-класс “Кыргыз Республикасынын физикалык географиясы” (жумасына 2 саат, жылына 68 саат); 9-класс “Кыргыз Республикасынын экономикалык, социалдык жана саясий географиясы” (жумасына 1 саат, жылына 34 саат). Программадагы каралган жалпы 238 сааттын (6-9-класстар боюнча) 77 сааты практикалык иштер каралып, 6-класста – 20, 7-класста – 25, 8-класста – 23, 9-класста – 9 тематикалык бөлүмдөргө бөлүнгөн. Кыргыз Республикасынын географиясы окуу программасын жана окуу китептерин талдоо ал предметтин окуучулардын экологиялык маданиятын калыптандырууга кеӊири мүмкүнчүлүктөрү бар экендигин көрсөттү. Кыргыз Республикасынын экономикалык жана социалдык география курсунда окуучуларды өзүнүн ата мекенинин ар тарабындагы экологиялык көйгөйлөр менен тааныштырууга, ал маселелерге карата өздүк инсандык мамилесин, аны чечүү иштерине катышуу боюнча баштапкы тажрыйбага ээ болууга толук мүмкүнчүлүктөр бар. Ошону менен бирдикте биздин изилдөөбүздүн натыйжалары көрсөткөндөй ал мүмкүнчүлүктөр текши жана жетишээрлик ишке ашырылбай келет. 
“Негизги мектепте география сабагын окутууда окуучулардын экологиялык маданиятын калыптандыруунун методикасы жана педагогикалык шарттары” деп аталган экинчи главада изилдөөнүн экинчи жана үчүнчү милдеттерин чечүүгө багытталып, изилдөөнүн методдору, география сабагын окутуу процессинде окуучулардын экологиялык маданиятын калыптандыруунун педагогикалык шарттары, аны ишке ашыруунун технологиялары негизделген. Проблема катары белгиленгендей изилдөө негизги мектепте Кыргыз Республикасынын географиясын окутууда окуучулардын экологиялык маданиятын калыптандыруунун педагогикалык шарттарын аныктап негиздеп, эксперимент аркылуу текшерүүгө багытталган. Анын обьектин негизги мектепте Кыргыз Республикасынын географиясын окутуу процесси, ал эми предметин ошол сабакты окутуу процессинде окуучулардын экологиялык маданиятын калыптандыруунун педагогикалык шарттары түзөт. 
Изилдөөнүн методологиялык негизин диалектиканын табият менен коомдун биримдиги, алардын тарыхый байланыштуулугу, адам менен табияттын ортосундагы мамилелердин өзгөчө шартталгандыгы жөнүндөгү негизги жоболору; инсандын өсүп жетилүүсүнүн жана калыптануусунун татаал жана түптүү башаты болгон ишмердүүлүктүн баштоочу, аныктоочу ролу, билим берүүнүн мазмунун улуттук баалуулуктардын негизинде өркүндөтүү туралуу психологиялык-педагогикалык концепциялар түздү. Изилдөөнүн теориялык негиздерин айкындап тактоодо жана ошондой эле негизги мектептин география предметинин экологиялык таалим-тарбия берүү мүмкүнчүлүктөрүн айкындоодо илимий-методикалык адабияттарды, окуу программаларын, окуу китептерин талдоо сыяктуу изилдөө методдорун колдондук. Мектеп мугалимдеринин иш тажрыйбасын жана география сабагы аркылуу окуучулардын экологиялык маданиятынын калыптаныш абалын талдоо анкетирлөө, сурамжылоо, окуу тарбия иштерине таандык документтерди анализдөө методдору аркылуу ишке ашты. Ал эми география сабактары аркылуу окуучулардын экологиялык маданиятын калыптандыруунун педагогикалык шарттарын, критерийлерин, технологияларын системдүү долбоорлоодо моделдештирүү, математикалык метод жана педагогикалык эксперимент методдоруна таяндык. 
[bookmark: _Hlk1118893][bookmark: _Hlk1119668][bookmark: _Hlk1120575]	География сабактарында окуучулардын экологиялык маданиятын калыптандыруунун маӊыз, максаты, компоненттери, ишке ашыруунун шарттары туралуу түшүнүктөр бизге ал процессти жүзөгө ашыруунун инсан таламына, иш аракетке, маданиятка, шыктандыруучу таалим-тарбия чөйрөсүнө негизделген моделин түзүүгө мүмкүнчүлүк берди. Иштелип чыккан моделдин эӊ маанилүү компоненттеринин бири – окуучулардын экологиялык маданиятын калыптандыруу процессиндеги диагностика иштери үчүн критерийлердин иштелип чыккандыгы болуп саналат. Диссертацияда окуучулардын экологиялык маданиятынын калыптанышынын биз карап чыккан курамдык бөлүктөрү когнитивдик, эмоционалдык-баалулук, нормативдик, иш-аракеттик сыяктуу бири-бири менен тыгыз байланыштагы компоненттердин татаал динамикалуу структурасынан турары аныкталды. Окуучулардын экологиялык маданиятынын калыптанышынын маанилүү курамдык бөлүгүн география сабагы алкагындагы экологиялык билимдер түзөт. 
Когнитивдик компоненттин көрсөткүчтөрү төмөнкүлөр менен аныкталат:
[image: C:\Users\usr\Desktop\tabel 1.png]
1-сүрөт. География сабагы аркылуу окуучулардын экологиялык
маданиятын калыптандыруунун модели.

 “Кыргыз Республикасынын рельефи, геологиялык түзүлүшү жана кең байлыктары» жана «Жаратылыш ресурстары жана аларды пайдалануу» деген темалардын алкагында алардын жер кыртышында пайдалуу кен-байлыктардын таралышынын мыйзам ченемдүүлүктөрү жана алардын экологияга тийгизген таасири жөнүндө корутунду чыгарат; жаратылыш ресурстарынын азайышына байланыштуу көйгөйлөрдү баалайт; Кыргыз элинин менталитетинин калыптануусунда жаратылыштык, маданий, экономикалык жана башка феномендердин топтому катары кыргыз жеринин географиялык мейкиндигинин ролу кандай жана коомдун өнүгүү перспективалары кандай экендиги туурасында талдоо жүргүзөт, баа берет; литосферанын, гидросферанын, атмосферанын булгануусунун булактарын жана кесепеттерин аныктайт, аларды булгоонун кесепеттери жөнүндө талдайт; жаратылышты сактоонун көйгөйлөрүн чечүүнүн оң жана терс жактарын аныктайт, жаратылышты сактоо ишмердүүлүгүндө дүйнөлүк коомчулуктун ролун көрсөтөт; тиричилик жүрүм-турумдун деңгээлинде экологиялык моралдын ченемдерин сактайт, экологиялык маданияттын баалуулук-укуктук түшүнүктөрүн чечмелейт. Бул критерийдин көрсөткүчтөрү “Кыргыз Республикасынын жалпы билим берүү уюмдарынын 6-9-класстары үчүн «География» предмети боюнча предметтик стандарттагы” күтүлүүчү натыйжаларга шайкеш.
[bookmark: _Hlk1130015][bookmark: _Hlk1119771]Эмоционалдык-баалулук. Процесс өзү инсанга багытталгандыктан адамдын эмоционалдык-сезимдик чөйрөсүн калыптандырууну экологиялык маданиятты калыптандыруунун негизги компоненти катары кошуу керек деп эсептедик. Л.С. Рубинштейн эмоциялар мотивациянын субъективдүү формасы болуп эсептелет деген. Л.Л. Печко, В.М. Сенкевич, И.Т. Суравегинанын изилдөөлөрүндө эмоционалдык-сезимдик чөйрөнүн өнүгүүсү курчап турган чөйрөгө карата инсандык мамилелердин калыптанышына көмөк көрсөтүп, экологиялык аң-сезимдин түптөлүшүндө чоң мааниге ээ боло тургандыгы белгиленген. Бул компоненттин көрсөткүчтөрүн жалпысынан коомдо кабыл алынган жаратылышты элдик өрнөктүү каада-салт, үрп-адат, жөрөлгөлөрдү урматтоо жана барктоо, аларды өзүнүн жашоо-турмушунун эреже-мыйзамына айландырууга умтулуу; туулган жеринде (өлкөдө, планетанын башка районунда) коомдун бакубатчылыгын жакшыртууда өзүнүн жана ар бир адамдын катышуусунан көз каранды экендигине ынанат; жаратылышка карата пенделик ашыкча рациоалдуулукту жана керектөөчүлүктү жеңе алат; «айыл, район, область жана өлкөнүн экологиялык абалын жакшыртуу үчүн мен эмне жасай алам?» – деген позитивдүү ыкласын өнүктүрүүгө умтулат. 
[bookmark: _Hlk1131739]Иш-аракеттик компонент. «Өз өлкөмдүн (же башка өлкөнүн) шарттарын жакшыртуу үчүн мен эмне кыла алам?» долбоорун иштеп чыгууга жана сунуштоого катыша алат; «Муну ар бир адам жасай алат» долбоорун иштеп чыгууга жана сунуштоого катышат, долбоордо энергияны натыйжалуу керектөөнү жана сактоону уюштуруу, айлана-чөйрөгө терс таасирди азайтуу үчүн мүмкүн болгон чараларды изилдейт жана өзүнүн чараларын сунуштай алат; чоң шаарларда жашоодон адамдардын ден-соолугуна келтириле турган коркунучтарды аныктайт, планетанын эң кир шаарларынын, Кыргызстандын райондорунан мисалдарды келтире алат; айлана-чөйрөнү кирдетүүчү таасиринин даражасы боюнча энергетиканын түрлөрүн салыштырат, шаар чөйрөсүндө, өнөр-жайында, айыл чарбачылыгында транспорт системасында заманбап экотехнологиялардын мисалдарын келтирет; туулган жердин (өлкөнүн, жер шарынын каалаган башка бөлүгүнүн) экологиялык паспортун түзөт. Моделге ылайык география сабактарында окуучуларда экологиялык маданиятты калыптандыруу процесси үч этап боюнча ишке ашат. Ар бир этаптын өз алдынча максат жана милдеттери болгондуктан ар бир этапта окуучулардын экологиялык маданиятын калыптандыруу белгилүү мазмун, методдордун комлекси аркылуу ишке ашат. Изилдөөнүн жүрүшүндө теориялык булактарга, республикабыздын мектептеринде топтолгон тажрыйбаларга, педагогикалык эксперименттин натыйжаларына таянуу менен Кыргыз Республикасынын географиясын окутууда окуучулардын экологиялык маданиятын калыптандыруу бир катар педагогикалык шарттардын комплекси аркылуу калыптанаарын көӊүлгө туттук. Илимий адабияттардагы түрдүү кѳз караштарды жалпылоо  (В.И. Андреев, А.Я. Найн, М. Борытко) педагогикалык шарттарды ал системанын инсандык жана процессуалдык аспектине олуттуу таасир этип, анын ийгиликтүү иштешин жана өнүгүшүн камсыз кылуучу таалим-тарбиялык, материалдык-мейкиндик чөйрөсүнүн мүмкүнчүлүктөрүнүн тутуму катары кароого мүмкүнчүлүк берди. Биз тарабынан жогоруда белгиленген атайын методдор аркылуу изилдѳѳбүздѳ педагогикалык шарттардын тѳмѳнкүдѳй мүнѳздѳгү тутумдарын айкындадык. 
Биринчи шарт – географиялык билим берүүнү экологиялаштыруу. Бул шарт Кыргыз Республикасынын географиясы окуу предметиндеги “адам-табият” системасы туралуу билимдерди стандарттын максималдык талаптарынын деӊгээлинде өркүндөтүүнү шарттайт. 
Экинчи педагогикалык шарт – география сабактарынын мазмунун этнопедагогикалык жана этномаданий өӊүттө өркүндөтүү. В.И. Вернадский ар кайсы элдердин космологиялык ойломунда экологиялык маданияттын келечеги үчүн негиз болчу бай потенциалдар бар экендигин белгилеген. Көчмөн кыргыз элинин жашоо шартынын ийгилиги көп жактан жаратылыш кубулуштарынан көз каранды болгон. Кыргыз эли атайын билим алышпаса да, жаратылыш менен бир бүтүндүктө жашагандыктан, табиятка абдан жакын болушуп, табигаттын ар бир компонеттинин өзгөрүшүн, өнүгүшүн байкап, жаратылышка аяр мамиле кылышкан. Ошондуктан, кийинки жаш муундарды жаратылышты аздектеп сыйлоого, аяр мамиле кылып, жок болуп бара жаткан жаратылышты калыбына келтиргенге күнүмдүк жашоосунда тынымсыз үйрөтүшкөн. Элибиздин туулган жерге болгон терең  сүйүүсү, чексиз ызааты: "Жер – казына, суу – алтын", "Туулган жердин топурагы алтын", "Кен асылы жерде, кеп асылы элде", "Эр эмгегин жер жебейт", "Дыйкандын баркын жер билет","Чөптү кор кылсаң,  көзгө түшөт", "Таза болсоң  суудай бол", "Ичкен сууңа түкүрбө"«Туулган жердин топурагы алтын»,«Жер казына – суу алтын»,  «Агын сууда арам жок», «Ат – адамдын канаты» «Сууну булгаба», «Шамалды сөкпө», «Тузду төкпө», ж.б.у.с. макал-лакап, накыл сөздөрүнөн белгилүү. Алсак, кыргыздар жылдын кандай болоорун табият кубулуштарына, ошол жыл аталган жаныбардын жашоо образына, психикалык өзгөчөлүктөрүнө карап божомолдоп аныктоого аракет кылышкан. Маселен тоок, жылан, маймыл жылдары жай өтө ысык келип, жаан-чачын сейрек болуп, кургакчылык күтүлөт. Мындай жылдары малчылар абасы салкын алыскы тоолуу жайларга көчүүгө камынышкан. Дыйкандар эгинди суулуу жерлерге гана айдашкан. Ал эми доңуз, балык жылдары кыш каардуу болорун божомолдошуп, төрт түлүк малды токойго жакын багышкан. Анткени кыш узакка созулган мезгилде дарактардын жалбырактарын кошумча тоют катары пайдаланышкан. Мындан сырткары жан-жаныбарга, өсүмдүктөргө, табияттын жансыз объекттерине да боорукер болуу, жапайы жырткыч да жакшылыгыңды кайтарат деген гуманисттик идеялар (“Эр Төштүк” эпосундагы жаныбарлар менен адамдар ортосундагы достук мамиленин өрнөктөрү натыйжалары, Асан Кайгынын осуяттары, “Манастагы” табият жана адам тамырлаштыгы жөнүндө көркөм-философиялык концепция); жаратылышка, күйүмдүү, жоопкерчиликтүү болуп, анын байлыктарын сактоо, көбөйтүү (“Эгиз тал көрсөң кыйбай жүр”, “Чөптү кор кылсаң көзгө түшөт”, ар кандай табу-чектөөлөр); эмгекти жана табиятты коргоо ишмердигин ыймандык критерий катары кароо (“Мээнет жалпак, ырыс тоголок”, “Эр эмгегин жер жебейт”). Жогорку идеялар менен катар кыргыз эли жаш муундарды “тыюу”, “убал”, “коркутуу”, “эскертүү” сыяктуу көп маанилүү түшүнүктөрдүн адептик-экологиялык маани маңызы менен тарбиялашкан.  Балдарды эс тарткан күндөн эле “Курт-кумурскаларга тийбе, алар да күн көргүсү келет, тийсең ыйлайт”, “Сууга кык таштаба, байкабай ичип алган адам ооруга чалдыгат”, “жан-жаныбарларды өлтүрбөгүлө, убал”, “уясын бузбагыла, каргайт” деген сөздөр менен жеткиликтүү түшүндүрүп эмоциясына да таасир этип, табияттагы бардык жандуу заттарга аяр, этиет, сарамжалдуулук менен мамиле кылууга үйрөтүп келишкен. Аларды коргоого, камкор, ынтызар иш-аракеттерине шыктандыруу багытындагы элдик педагогикалык жөрөлгөлөрдүн түпкү теги “убал”, “сооп” сыяктуу түшүнүктөр аркылуу туюнтулган. 
Үчүнчү шарт – окутуунун традициялык жана инновациялык форма жана методдорун айкалыштырып колдонуу. Бул шарт окуучуларды экологиялык багыттагы изилдөөчүлүк жана чыгармачылык иштерге тартууну окуучулардын изилдөөчүлүк (мектептин экологиялык паспортун түзүү, экологиялык бюллетень чыгаруу, абанын, суунун жана топурактын курамын изилдөө, экологиялык плакаттар, сүрөттөр, газеталар, тематикалык долбоорлор, балдарды ой жүгүртүүчү, ойлондуруучу, анализ кылууга, түрдүү маалымат булактарын салыштыруу, жаратылыш ресурстарын рационалдуу колдонуу маселеси боюнча өз ойлорун билдирүүчү дил баяндар ж.б.) иштери теорияны практика менен айкалыштырууга окуучулардын экологиялык маселелер боюнча ой жүгүртүүсүн өнүктүрүүгө жардам берээрин көрсөттү. Төртүнчү шарт – окуу процессин класстан тышкаркы иштер менен интеграциялоо. География сабагында окуучулардын экологиялык маданиятты калыптандырууда класстан тышкаркы иштердин жекече жана массалык формалары натыйжалуу болоору диссертацияда реалдуу педагогикалык тажрыйбанын жана фактылардын негизинде бекемделген. Мектепте окутулган окуу предметтердин ичинен табият менен алака катышынын социалдык, нравалык этикалык маселелерин тигил же бул деӊгээлде карабаган бир да сабак жок. Изилдөө процесси экологиялык маданиятты калыптандыруу география сабагынын адабият, көркөм өнөр жана тарых сабактары менен көп кырдуу байланышсыз мүмкүн эместигин көрсөттү. Ар бир мамлекеттин жаратылыш шарттары, жайгашуусу, тарыхый өнүгүшү, техникалык ойлоп табуулардын натыйжаларынан жаратылышка кандай таасирлер тиери жөнүндө, тарыхый жерлеринин табияты тууралуу окуучуларга түшүнүктөр берилсе, тарых сабагынан да экологиялык билим алууга мүмкүнчүлүк түзүлөөрү , ал эми адабият сабагы аркылуу кыргыз элинин салттуу экологиялык билимин, үрп-адаттарын окуучуларга чыгармалар аркылуу түшүндүрүү натыйжалуу болоору аныкталды. Ошондуктан предмет аралык байланыштарды эске алууну аталган максатка жетүүнүн бешинчи шарты катары негиздөөгө мүмкүнчүлүк берди.	Үчүнчү глава “Педагогикалык эксперимент жана анын жыйынтыктары” деп аталып, изилдөөнүн төртүнчү милдети же география сабагын окутуу процессинде негизги мектеп окуучуларынын экологиялык маданиятын калыптандыруу боюнча изилдөөдө сунушталган педагогикалык шарттардын, моделдин илимий практикалык негиздүүлүгүн текшерүү максатында жүргүзүлгөн тажрыйба иштери сыпатталат. Тажрыйбалык-эксперименталдык иштер констатациялык, калыптандыруучу, жыйынтыктоочу -аналитикалык сыяктуу үч этап боюнча 2009-2017-жылдардын аралыгында ишке ашты. Эксперименталдык база катары Бишкек шаарындагы №89 (№1 акт), Ж. Садыков атындагы №84 (№2 акт), Аламүдүн районундагы Орто-Алыш (№3 акт), Ысык-Көл районундагы С. Ноорузбаев атындагы орто мектептер (№4 акт) тандалды. Изилдөө ишине жалпысынан негизги орто мектептин 184 окуучусу жана география сабагын окуткан 10 мугалим катышты. Мындан тышкары эмпирикалык сурамжылоо иштерине 300 окуучу катышты. Эксперименттин программасы боюнча география сабагында окуучулардын экологиялык маданиятынын калыптанышы боюнча мугалимдердин жана окуучулардын ишмердүүлүгүнѳ байкоо жүргүзүү максатында окуу иштеринин түрдүү формаларына катышуу жана аларды белгиленген программанын мазмунуна жараша анализдѳѳ мугалимдердин жылдык сабактарынын планын карап чыгуу, геоэкологиялык мазмундагы сабактардын үлгүлөрү жана аларга берилген баалар менен таанышып, жетишкендиктер менен кемчиликтерди айкындоо, алар туралуу сабак берген мугалимдердин ѳздѳрү менен атайын аңгемелешүү, пикир алышуу өткөрүлдү. 8-9-класстын окуучуларынын экологиялык маданиятынын деңгээлдерин диагностикалоо «Окуучулардын социалдашуусун үйрөнүү» (М.И. Рожков), «Ийгиликке мотивация” (Т. Элес), «Табиятты эмоционалдуу кабылдоо” (С.С. Кашлев, С.Н. Глазачев), «Экологиялык ишмердүүлүктүн мотивдери” (А.З. Рахимов) сыяктуу шкалалык өлчөө каражаттарын адаптациялоо аркылуу ишке ашты. 
Экинчи калыптандыруучу этапта Кыргызстандын географиясын окуттуу процессинде окуучулардын экологиялык маданиятын калыптандыруунун педагогикалык шарттарынын, теориялык моделинин натыйжалуулугу текшерилди. Биринчи педагогикалык шарттын алкагында география сабагынын окуу программасы окуучулардын экологиялык маданиятын өнүктүрүү жагынан өркүндөтүлдү. Бул иш география предметин окутуу жана экологиялык маданиятты калыптандырууга адекваттуу илимийлүүлүк, системалуулук жана ырааттуулук, көрсөтмөлүүлүк, аӊ сезимдүүлүк жана активдүүлүк, билим-билгичтик жана көндүмдөрдү бекем өздөштүрүү, жеткиликтүүлүк, теория менен практиканын байланышын камсыз кылуу, тарбиялап окутуу, курактык жана жекече айрымчылыктарды эске алуу, чѳлкѳмдүн ѳзгѳчѳлүгүн эске алуу (краеведческий) принциптери аркылуу жүзѳгѳ ашты. Натыйжада негизги мектептин география предметтеринин мазмуну жаратылыш ресурстарын калыбына келтирүү, айлана-чөйрөгө келтирилген зыян, зыяндуу заттардын абага чыгарылышы, агызып чыгарылышы, коргоо зоналары (айлана-чөйрөнү коргоо жаатындагы), жашыл зоналар, дарылоочу-ден соолукту чыңдоочу зоналар, корголуучу зоналар (айлана-чөйрөнү коргоо жаатындагы), санитардык коргоо зоналары, өзгөчө экологиялык кырдаалдар зоналары, кызыл китеп, айлана-чөйрөнүн сапаттык ченемдери, өзгөчө корголо турган табигый аймактар, таштандылар, жаратылыш ресурстары, айлана-чөйрөгө зыян келтирүү, экологиялык коопсуздук, экологиялык тутумдар, экологиялык кылмыштар, айлана-чөйрөнүн мониторинги сыяктуу ж.б. түшүнүктѳр менен толукталып ѳркүндѳтүлдү. Экинчи педагогикалык шартты ишке киргизүү экологиялык таалим-тарбия процессин улуттук экологиялык билим жана тарбия баалуулуктары менен айкалыштырууга багытталды. Изилдөө процесси элдик экологиялык мурастар география сабактарында жетишээрлик колдонулбай жүргөндүгүн, мугалимдер менен балдар бул тууралуу түшүнүктөрү үстүртөн экендигин көрсөттү. География сабагынын алкагында балдардын өзү жашаган жаратылыш менен жакындашуу чөйрөсү кеңейтилди, анын таасирдүүлүгү улуттук майрамдардын, үрп-адаттардын, оюндардын фольклордун каражаттарын айкалыштыра колдонуу аркылуу жогорулатылды. Окуучулардын жандуу жана жансыз жаратылышка байкоо жүргүзүүсүндө колдонуу үчүн кыргыздын элдик педагогикасынын каражаттарынын негизинде түзүлгөн атайын тапшырмалар сунуш кылынды.
Үчүнчү педагогикалык шартты реализациялоо – окутуунун традициялык жана инновациялык форма жана методдорун айкалыштырып колдонуу процессинде окутуунун активдүү методдоруна артыкчылык берилди. Бул методдорго: рефлексия методу (экологиялык көйгөйлөрдүн тигил же бул маселесине карата өзүнүн көз карашын түзүү); талкуу методдору (экологиялык көйгөйлөр боюнча ой бөлүшүү); терминологиялык диктант жана толук эмес сүйлөмдөр (ойлонуу ишмердигинин өзгөчөлүгү катары экологиялык ойломго багытталган); маек жана талкуулоолор (экологиялык фактты жана маалыматты анализдөө жөндөмүн калыптандырууга, өзүнүн оюн билдирүүгө, көңүл коюп угууга жана башкаларды угууга багытталган); экологиялык кейсттер (чыныгы жашоо кырдаалын түшүнүүгө багытталган, ошол эле мезгилде экологиялык практикалык көйгөйдү чагылдырат); долбоорлор методу (окуучулардын экология багытындагы изилдөө ишмердүүлүктөрүн уюштуруу). Жогорудагылар менен бирдикте тажрыйба-эксперименталдык иште экологиялык лабилизация табият менен адамдын ѳз ара кѳз карандылык образын жаратуу), экологиялык ассоциация (экологиялык түшүнүктѳрдү кайсы бир окуя, жомок же табышмак менен байланыштыруу), ритуализация (элдин жаратылыш менен байланыштуу ишенимдерине, салттары жана эрежелерине негизденүү) .
[bookmark: _Hlk1202211]Төртүнчү педагогикалык шарт – география сабагынын алкагында окуучулардын экологиялык маданиятын калыптандыруу окуу-тарбия процессинин бардык компоненттери боюнча интеграциялоого мүмкүнчүлүк берди. Окуучулардын экологиялык маданиятын калыптандырууну сабактар менен чектөөгө болбостугу сабактан тышкаркы ишмердиктин таалимчил таасирин күчөтүү зарылдыгын тастыктады. Айрыкча, класстан жана мектептен тышкаркы иш-чараларды уюштурууда, натуралисттик ийримдердин иштерин жүргүзүүдө, балдар менен биргеликте жаратылышты коргоо ишмердигин жандандырууда ата-энелердин педагогдор менен кызматташуусу өзгөчө таасирдүү болду. 	Ошентип иш жүзүндѳ окуучулардын геоэкологиялык билимдери гана айкындалбастан, экологиялык маданияттын чечүүчү компоненттери катары саналган алардын жаратылышка жапакеч эмоциялуу мамилеси, жапан жаратылыш туралуу баалуулуктарынын ориентирлери, аларга негизделген окуучулардын экологиялык ишмердүүлүгүнүн активдүүлүгү ‒ ички, субьективдүү даярдыктын кѳрүнүшү катары аныкталды. (1-таблица).

1-таблица. – Окуучулардын экологиялык маданиятынын деңгээлин аныктоо
	Калыптануу денгээлин аныктоодогу талаптар
	Когнитивдик
	Ишмердүүлүк
	Эмоционалдык-баалулук
	Нормативдик

	Критерийлер
	Экологиялык көйгөйдүн маанилүүлүгүн түшүнүү 
	Ар түрдүү иш-аракеттин түрлөрүндөгү активдүүлүк 
	Жаратылышка карата баалуулук-эмоционалдык мамиле; 
Жаратылыш жөнүндө адабиятка жана экологиялык темаларга карата болгон туруктуу-оң кызыкчылык 
	Жаратылышты коргоо боюнча эреже талаптар, жоболор, нормативдик актылар, мыйзамдарды өздөштүрүү

	Көрсөтмөлөр
	Экологиялык билим; экологиялык байланышты жана тутумдарды түшүнүү; 
Экологиялык көйгөйлөрдү чечүүдө катышуу маанилүүлүгүн түшүнүү жана өзүн өзү баалоо 
	Жаратылыш жөнүндө адабий чыгармаларды талкулоодо, географиялык кубулуштары талдоодо активдүү катышуу; 
Жаратылышты коргоо иш-аракети; 
Экологиялык иш-аракетке катышуудагы өзүн-өзү баалоо 
	Жаратылышка болгон мамиленин эмоционалдуулугу, адеп-ахлактык, этномаданий жана жаратылышка баалулук жана жоопкерчилик мамиле жасоо, 
	Коомдогу экологиялык талаптарга ылайык жүрүш-туруш, жаратылышты коргоо боюнча мыйзам, инструкцияларга баш ийүү, элдик салттуу тарбиянын талап эрежелерин сактоо

	Калыптануу деңгээли
	- төмөн;
- орто;
- жогору
	- төмөн; 
- орто; 
- жогору 
	Мамиленин мүнөзү: 
- төмөн; 
- орто; 
- жогору 
	-төмөн; 
- орто; 
- жогору 


[bookmark: _Hlk1202460]												Үчүнчү аналитикалык этабында география сабагын окутуу процессинде окуучулардын экологиялык маданиятын калыптандыруу багытындагы изилдөөнүн натыйжаларын математикалык методдор менен талдап, теориялык жактан жалпылоо жасалды. Талдоонун натыйжалары окуучулардын экологиялык маданиятынын өнүгүшүндө аныктоочу этаптагы абалга караганда олуттуу өзгөрүш болгондугун көрсөттү. 

 2-таблица. – Окуучулардын экологиялык маданиятынын калыптануу деңгээлдери (% менен)
	Компоненттер
	Группалар
	

	
	
	Төмөн
	Орто
	Жогору

	
	
	Башталышы (%)
	Жыйын-тыгы (%)
	Башталышы(%)
	Жыйын-тыгы (%)
	Баштылыш (%)
	Жыйын-тыгы (%)

	Когнитивдик
	Эксп. (96)
	34,9
	20,7
	48,8
	55,4
	16,3
	29,1

	
	Текш. (98)
	35,2
	22,1
	49,4
	50,2
	15,4
	22,5

	Ишмердүүлүк
	Эксп. (96)
	31,1
	18,7
	51.2
	48,7
	17.7
	32,6

	
	Текш. (98)
	33,5
	32,7
	50.2
	43,6
	16,7
	23,7

	Эмоционалдык-баалуулук
	Эксп. (96)
	37,6
	16,1
	48,1
	53,6
	14,4
	30,3

	
	Текш. (98)
	35,4
	22,8
	49,0
	57,0
	15,6
	20,2

	Нормативдик
	Эксп. (96)
	39,7
	20,1
	48,2
	51,5
	12.3
	28,4

	
	Текш. (98)
	40,5
	39,5
	48.4
	42,7
	11,1
	17,8



[image: ]

2-сүрөт. Эксперименталдык топтордогу окуучулардын экологиялык маданиятынын калыптануу деңгээлдеринин диаграммасы.

Эксперименттин соӊунда ишмердүүлүк компонентинин төмөнкү деңгээли текшерүүчү топто 32,7% жана эксперименталдык топто 18,7%га чейин төмөндөгөн. Ортоңку деңгээл эксперименталдык топто 48,7%, текшерүүчү топто 43,6% болгондугу байкалды. Жогорку деңгээл текшерүүчү топто (23,7%) болсо, ага салыштырмалуу эксперименталдык топто 32,6% га чейин өскөн. Эксперименттин аягында окуучулардын ар кандай экологиялык багыттагы иштерге катышууга умтулуусу жана аң-сезиминдеги өзгөрүүнүн динамикасы байкалды.
 Ал эми когнитивдик компоненттин төмөнкү деңгээли эксперименталдык топто 27,7% болсо, ал эми текшерүүчү топто 22,1% ды түзгөн. Ортоңку деңгээлдин өнүгүшү эксперименталдык топто 54,4%, текшерүүчү топто 50,2% болгон. Жогорку деңгээлдин көрсөткүчтөрү эксперименталдык топто 29,1%, текшерүүчү топтордо (22,5%) түздү. Бул жагдай география предметинин окуу программасын экологиялык билим жана баалуулуктар менен байытуу өз жемишин бергендигинин күбөсү.
 Окуучулардын экологиялык маданиятынын калыптануусунун эмоционалдык-баалулук компонентинин төмөнкү деңгээли текшерүүчү топто 22,8% га, эксперименталдык топто 16,1% га чейин төмөндөгөн. Ортоңку деңгээл текшерүүчү топто 57,0%, эксперименталдык топто 53,6% болгону байкалат. Эксперименталдык топто жогорку деңгээлдин көрсөткүчү 30,3%га чейин, текшерүүчү топ 20,2%га чейин жогорулаган. Эмоционалдык-баалулук компоненттин калыптангандыгы жана курчап турган чөйрөнүн баалуулук обьектилерине карата муктаждык тууралуу кабар берет. Демек, калыптандыруучу этаптын соӊунда эксперименталдык топто окуучулардын экологиялык маданиятынын калыптануусунун деӊгээли текшерүүчү топко салыштырмалуу жогору көтөрүлгөндүгү тууралуу жыйынтык чыгарууга болот. Бул фактылар биз тарабынан айкындалган шарттардын эффективдүү болгондугун тастыктайт. 

КОРУТУНДУ
Негизги мектепте Кыргыз Республикасынын географиясын окутууда окуучулардын экологиялык маданиятын калыптандырууга багытталган теориялык жана эксперименталдык изилдѳѳбүз тѳмѳнкүдѳй корутунду жасоого мүмкүнчүлүк берди. 
1. Изилдѳѳдѳ окуучулардын экологиялык маданияты – бул  адамдын курчап турган табият туралуу билимин анын абалы үчүн өздүк жоопкерчилигин, өздүк ишмердүүлүгүн жүрүм турум адаттарын ичине камтыган феномени катары айкындалып такталды. География предметинин алкагында окуучулардын геоэкологиялык (географиялык экология) экологиялык маданиятынын калыптанышынын биз карап чыккан курамдык бөлүктөрү когнитивдик, эмоционалдык-баалулук, иш-аракеттик сыяктуу бири-бири менен тыгыз байланыштагы компоненттердин татаал динамикалуу структурасынан турары аныкталды. Экологиялык маданияттын ар бир структуралык компонентин мүнѳздѳѳ үчүн тѳмѳнкүдѳй кѳрсѳткүчтѳр иштелип чыкты: геоэкологиялык билимдерге ээ болуу жана алардын адамдын экологиялык маданияты үчүн маанисин түшүнүү; жаратылышка карата пенделик ашыкча рациоалдуулукту жана керектөөчүлүктү жеңе алуу, «айыл, район, область жана өлкөнүн экологиялык абалын жакшыртуу үчүн мен эмне жасай алам?» – деген позитивдүү ыкласын өнүктүрүүгө умтулуу; жаратылышты коргоо иш аракетиндеги активдүүлүк жана демилгелүүлүк.
2. Диссертациянын алкагында география сабактарында окуучулардын экологиялык маданиятын калыптандыруунун маӊыз, максаты, компоненттери, ишке ашыруунун шарттары туралуу түшүнүктөр бизге ал процессти жүзөгө ашыруунун инсан таламына, иш аракетке, маданиятка, шыктандыруучу таалим-тарбия чөйрөсүнө негизделген модели иштелип чыкты. Изилдөөнүн натыйжалары география сабактарында окуучуларда экологиялык маданиятты калыптандыруу процесси үч этап боюнча белгилүү мазмун, методордун комлекси аркылуу ишке ашаарын тастыктайт. 
3. Теориялык изилдөөлөрдүн натыйжасында география предметин окутуу процессинде окуучулардын экологиялык маданиятын калыптандыруунун төмөндөгүдөй педагогикалык шарттары аныкталды: географиялык билим берүүнү экологиялаштыруу, б.а. Кыргызстандын географиясы окуу предметтериндеги “адам табият” системасы туралуу билимдерди стандарттын максималдык талаптарынын деӊгээлинде өркүндөтүү; география сабактарынын мазмунун этнопедагогикалык жана этномаданий өӊүттө өркүндөтүү; география сабагында окуучулардын экологиялык маданиятын калыптандырууда окутуунун традициялык жана инновациялык форма жана методдорун айкалыштырып колдонуу; география сабагында окуучулардын экологиялык маданиятын калыптандырууда класстан тышкаркы иштердин жекече жана массалык формаларын натыйжалуу колдонуу. Изилдөө процесси экологиялык маданиятты калыптандырууда география сабагы адабият, көркөм өнөр, тарых сабактары менен предмет аралык байланыштарды эске алууну аталган максатка жетүүнүн бешинчи шарты катары негиздөөгө мүмкүнчүлүк берди.
4. [bookmark: _Hlk1373005][bookmark: _Hlk1373558]Негизги мектепте Кыргыз Республикасынын географиясын окутууда окуучулардын экологиялык маданиятын калыптандырууну педагогикалык эксперимент аркылуу текшерүү жана жыйынтыктарын талдоо сунуш кылынган модель, педагогикалык шарттар, окутуунун технологиясы экологиялык маданияттын калыптануу деңгээлине таасир тийгизе тургандыгын көрсөттү. Эксперименталдык материалдарды талдоонун негизинде Кыргыз Республикасынын географиясын окутууда окуучулардын экологиялык маданиятынын калыптаныш деӊгээлин салыштырганда аныктоочу этаптагы абал менен эксперимент соӊундагы көрсөткүчтөрдүн ортосунда олуттуу айрымачылыктар бар экендиги айкындалды. Конкретүү фактылар эксперименттик группадагы жогорку деӊгээл 30,3 пайызга, ортоӊку деӊгээл 57,0 пайызга жогорулап, төмөнкү деӊгээл 32,7 пайызга кыскарган. Булар изилдөө процессинде сунуш кылынган системанын натыйжалуу болгонун тастыктайт. Изилдөө аталган проблеманын бардык аспекттерин камтый албайт. Биздин пикирибизде Кыргыз Республикасынын географиясын окутууда окуучулардын экологиялык маданиятын өнүктүрүүдө класстан жана мектептен тышкаркы иштердин жана предмет аралык байланыштардын орду өз алдынча изилдениши зарыл.

Диссертациянын негизги мазмуну төмөнкү эмгектерде жарыяланган:
1. Табалдиева, Ч.Б. Географиянын класстан тышкаркы иштеринде окуучуларга экологиялык тарбия берүүнүн өзгөчөлүгү. [Текст] / Ч.Б. Табалдиева // БГУ Жарчысы. – 2010. – №1(16). – 47-49-бб. 
2. Табалдиева, Ч.Б. Көркөм адабияттын экологиялык-педагогикалык функциясы. [Текст] / Ч.Б. Табалдиева // И. Арабаев атындагы Кыргыз мамлекеттик университетинин Жарчысы. – 2012. – 151-153-бб.
3. Табалдиева, Ч.Б. Кенже өспүрүмдөрдү экологиялык жактан тарбиялоонун мазмуну жана критерийлери [Текст] / Ч.Б. Табалдиева // Ж. Баласагын атындагы КУУнун Жарчысы. – 2013. – Чыг. 1. – 692-695-бб.
4. Табалдиева, Ч.Б. Гуманитардык сабактардын экологиялык тарбиялык мүмкүнчүлүктөрү [Текст] / Ч.Б. Табалдиева // Вестник Иссык-Кульского университета. – 2015. – №2(40). – 117-122- бб.
5. Табалдиева, Ч.Б. Кыргыз Республикасынын географиясын окутууда экологиялык тарбия [Текст] / Ч.Б. Табалдиева // Ж. Баласагын атындагы КУУнин Жарчысы. Э. Мамбетакуновдун 70 жылдыгына арналган атайын чыгарылыш. –   2015. – 444-446-бб.
6. Табалдиева, Ч.Б. География предметин окутуу процессинде окуучулардын экологиялык маданиятын калыптандыруу [Текст] / Ч.Б. Табалдиева // С. Нааматов атындагы НМУнун Жарчысы, атайын чыгарылыш. – 2016. – №2-3. – 202-203-бб.
7. Табалдиева, Ч.Б. Формирование экологической культуры школьников на уроках географии [Текст] / Тabaldieva Сh.В. Formation of ecological culture of the students classes of geography // Вестник науки и образования. – М., 2017. – №3(27). – Том 2. – С. 91-95.
8. Табалдиева, Ч.Б. Проблема формирования экологической культуры школьников на урокахгеографии [Текст] / Ч.Б. Табалдиева // Ученый XXI века. – М., 2017. – №3-2(28)  РИНЦ. ISSN 2410-3586.
9. Табалдиева,Ч.Б. Экологическая составляющая на уроках географии как основа в системе формирования экологической культуры [Текст] / К.А. Атышов, Ч.Б. Табалдиева // Педагогические науки. – М. – 2017. –№5(86) ISSN 1728-8894. РИНЦ

28

Табалдиева Чынара Бейшенкариевнанын «Негизги мектепте Кыргыз Республикасынын географиясын окутууда окуучулардын экологиялык маданиятын калыптандыруу» аттуу темадагы 13.00.01 – жалпы педагогика, педагогиканын жана билим берүүнүн тарыхы боюнча педагогика илимдеринин кандидаты окумуштуулук даражасын изденип алуу үчүн жазылган диссертациясынын

РЕЗЮМЕСИ

Түйүндүү сөздөр: экологиялык билим берүү, географиялык билим, экологиялык тарбия, экологиялык маданият, географиялык билимди экологиялаштыруу.

[bookmark: _Hlk1049838]Изилдөөнүн предмети: негизги мектепте Кыргыз Республикасынын географиясы сабагын окутуу процессинде окуучулардын экологиялык маданиятын калыптандыруунун педагогикалык шарттары. 
Изилдөөнүн максаты: негизги мектепте Кыргыз Республикасынын географиясы сабагын окутууда окуучулардын экологиялык маданиятын калыптандыруунун моделин иштеп чыгуу жана педагогикалык шарттарын экспериментте текшерүү.
Изилдөөнүн методдору: педагогикалык, психологиялык, социалдык экологиялык, философиялык адабияттарды талдоо; окуу программаларын, окуу китептерин талдоо; окуу процессине байкоо жүргүзүү; анкета жүргүзүү, алдыңкы педагогикалык тажрыйбаларды үйрөнүү, аңгемелешүү, сурамжылоо; жалпылоо; педагогикалык эксперимент, математикалык методдор.
Изилдөөдөн алынган натыйжалар жана алардын жаңылыгы: Кыргыз Республикасынын географиясын окутуунун теориядагы жана практикадагы абалынын аныкталгандыгы; окуучулардын экологиялык маданиятын калыптандыруу процессинин моделинин иштелип чыгышы, педагогикалык шарттардын айкындалгандыгы жана окуучулардын экологиялык маданиятын калыптандыруунун критерийлеринин иштелип чыккандыгы менен аныкталат.
Изилдөөнүн натыйжаларын колдонуу боюнча сунуштар. Жалпы билим берүүчү мектептерде Кыргыз Республикасынын географиясын окутууда окуучулардын экологиялык маданиятын калыптандыруунун педагогикалык шарттары модели мектеп мугалимдери, география предметинин экологиялык өӊүтүн өркүндөтүүдө окуу китептердин авторлору тарабынан жана ЖОЖдо болочок география мугалимдерин экологиялык жактан тарбиялоого даярдоодо колдонулат.






РЕЗЮМЕ

диссертации Табалдиевой Чынары Бейшенкариевны на тему: «Формирование экологической культуры школьников в процессе обучения уроках географии Кыргызской Республики» на соискание ученой степени кандидата педагогических наук по специальности 13.00.01 – общая педагогика, история педагогики и образования

Ключевые слова: экологическое образование, географическая наука, экологические навыки, экологическое воспитание, экологическая культура, экологизация географического образования. 
Объект исследования: процесс обучения географии Кыргызской Республики в основной школе.
Предмет исследования: педагогические условия формирования экологической культуры учащихся в основной школе по предмету география Кыргызской Республики. 
Цель работы: создание педагогических условий формирования экологической культуры учащихся в основной школе по предмету география Кыргызской Республики и проверка путем педагогического эксперимента и анализом его результатов. 
Методы исследования: анализ педагогической, психологической, социальной, экологической, философской литературы, связанной с темой; анализ учебных программ, учебников, наблюдение за учебным процессом; анкетирование, изучение передового педагогического опыта, беседа, опрос, моделирование, педагогический эксперимент, математические методы.
Полученные результаты и их новизна. В диссертации определены состояние в теории и практике формирования экологической культуры учащихся при изучении географии Кыргызской Республики; разработаны модель, определены педагогические условия эффективность разработанных моделей и педагогических условий проверены посредством научно-педагогического эксперимента.
Рекомендации по использованию и область применения: разработанные модель, педагогические условия по формированию экологической культуры при изучении географии Кыргызской Республики в основной школе, а также методические разработки и практические рекомендации могут использовать научные работники, учителя школ, в высших учебных заведениях при подготовке будущих учителей географии.



SUMMARY

dissertation Tabaldieva Chynara Beishenkarievna on "Formatıon of Ecologıcal Culture of the Students classes of geography Kyrgyz Republic" for the degree of candidate of pedagogical sciences, specialty 13.00.01 – general pedagogy, history of pedagogy and education

Keywords: ecological education, geographical science, ecological skills, ecological culture, ecological education, ecology of geographical science.
The purpose of the study Creation of pedagogical conditions for the formation of ecological culture of students in the main school on the subject of geography of the Kyrgyz Republic and verification by pedagogical experiment and analysis of its results.of the studythe process of teaching geography of the Kyrgyz Republic in the main school.
The subject of the studypedagogical conditions of formation of ecological culture of pupils in the basic school on a subject geography of the Kyrgyz Republic.
The methodological basis of the research were studied pedagogical, psychological, social, ecological, philosophical literature, modeling, analogy, theoretical analysis of mass experience of teaching institutions for the accumulation and extraction of the actual material used standard questionnaires, interviews, tests.
The scientific novelty of the results: The dissertation defines the state in the theory and practice of the formation of ecological culture by students studying the geography of the Kyrgyz Republic; the pedagogical conditions for the formation of ecological culture were determined by students in studying the geography of the Kyrgyz Republic; a model and a criterion, a model and a criterion, a model and a criterion for the formation of ecological culture have been developed; the effectiveness of the developed pedagogical conditions and models are verified by means of a scientific-pedagogical experiment and scientific-practical recommendations are developed. 
The practical significance of the research: developed pedagogical conditions, model, technology for the formation of ecological culture when studying the geography of the Kyrgyz Republic in primary school, as well as methodological developments and practical recommendations can be used by researchers, teachers of schools, in higher educational institutions in preparing future teachers of geography.

